
 

Haitian Creole 

 

 

Pou Piblikasyon Imedyat: 14 fevriye 2013  

 

GOUVÈNÈ CUOMO ANONSE $20 MILYON POU SISTÈM KONBINE CHALÈ AK ELEKTRISITE POU PWODWI 

KOURAN FYAB SOU PLAS  

Pwojè Enèji Pwòp pou Founi Kouran Kontini  Pandan Pann Elektrisite 
 

Demann Sipò NYS 2100 Commission pou Pwodiksyon Desantralize 

 

Gouvènè Andrew M. Cuomo te anonse jodi a $20 milyon pou sipòte pwojè enèji pwòp ki pral bay kouran 

elektrik kontini pandan pann elektrisite. Pwojè sa yo vinn sipòte rekòmandasyon Komisyon NYS 2100 

Gouvènè Cuomo a te fè apre pasaj Siklòn Sandy. Pwojè konbine chalè ak elektrisite (CHP) sa yo bay izin, 

bilding apatman, lopital, inivèsite ak lòt gwo bilding kapasite pou yo pwodi yon pati nan pwòp chalè ak 

elektrisite pa yo. 

 

“Envestisman nan teknoloji konbine chalè ak elektrisite pral ede kenbe rezo elektrik nou an fyab epi 

efikas, epi rann biznis nou yo pi konpetitif,” te di Gouvènè Cuomo. “Nan jou apre Siklòn Sandy yo, nou te 

aprann valè ak enpòtans pou gen teknoloji enèji pwòp tankou CHP anplas ki pral kenbe limyè yo limen 

ak sistèm yo ap fonksyone pou rezidan ak biznis nou yo.” 

 

Pwojè CHP, yo rele tou “kojenerasyon,” enplike kaptaj chalè ki pwodwi pandan jenerasyon elektrisite epi 

itilizasyon li pou bay chofaj ouben dlo cho sou plas nan bilding, izin ak pou lòt itilizasyon.  

 

Enstalasyon sa yo kapab reyalize wo nivo rannman enèjetik ak pwodiksyon anmenmtan enèji alafwa 

elektrik ak tèmal nan enstalasyon kote gen nesesite pou enèji a. Pwodiksyon lokalize sa ka alafwa 

diminye frajilite yon enstalasyon parapò ak pann sistèm distribisyon elektrik epi diminye demann 

maksimòm sou rezo elektrik la. Kouran ki kreye kay konsomatè a evite tou pèt enèji ki pwodi pandan 

transmisyon ak distribisyon.  

 

Pwogram sa, New York State Energy Research and Development Authority (NYSERDA) ap jere a, pral 

finanse sistèm CHP ki ka kontinye fonksyone pandan yon pann rezo. Anplis, tout aplikan nan zòn inonde 

yo dwe enstale sistèm nan kote ki ta va “wo ak sèk” alaswit senaryo inondasyon ki pi grav la.  

“Gouvènè Cuomo te mande pou yo fè enfrastrikti Eta yo pi rezistan fas ak gwo move tan tankou Siklòn 

Sandy nou te viv la. Atravè itilizasyon teknoloji chalè ak elektrisite konbine a, pwopriyetè bilding ka 

pèmèt sa fèt,” te di Francis J. Murray Jr. Prezidan ak Direktè Jeneral NYSERDA pou kominote lokal yo. 

“Sistèm CHP ka benefisye zòn metwopolitenn nou yo nan plizyè fason, depi nan diminye polisyon lè rive 

nan diminye konsomasyon enèji fosil, ak tou nan diminye presyon sou rezo elektrik la nan peryòd ki gen 

gwo nesesite yo.”  

 

Paske retire presyon sou rezo elektrik la enpòtan anpil nan Vil New York kote anpil moun ap viv, pwojè 

nan vil ak ba Hudson Valley pral resevwa pi gwo finansman, sou baz yon echèl mobil. Anplis, pwogram sa 

pral bay 10 pousan plis finansman pou pwojè ki kapab yon “enstalasyon pou refij”-- yon abri kap sèvi 

nan peryòd ijans -- jan Kwa Wouj Ameriken ouben Biwo Jesyon Ijans lan aksepte li.  

 

Pwogram lan pral peye yon sibvansyon jiska $1,5 milyon pa pwojè pou ankouraje enstalasyon ekipman 

NYSERDA apwouve epi vandè otorize pou vann sistèm CHP te enstale. Pwojè a ka yon ti pwojè 50 

kilowatt, li ka yon gwo pwojè 1,3 megawatts, sou baz egzijans bilding lan. Sibvansyon ankourajman pral 

disponib sou yon baz premye rive premye sèvi jiska 30 desanm 2016 ouben jiskaske tout fon yo angaje. 

Se sèlman sistèm CHP ki enstale nan sit ki peye System Benefits Charge (SBC) ki kalifye pou jwenn 

sibvansyon ankourajman. 

 

Apre Siklòn Sandy, Gouvènè Cuomo te anonse kreyasyon twa komisyon, NYS 2100, NYS Ready ak NYS 

Response, pou amelyore kapasite preparasyon ak entèvansyon Eta a ak pou amelyore enfrastriksi Eta a 

pou reziste nan katastwòf natirèl. Anons jodi a sou menm liy ak yon rekòmandasyon nan Rapò Komisyon 

NYS 2100 ki di NYSERDA dwe agrandi pwogram ankourajman li yo pou resous pwodiksyon desantralize, 

ki gen ladann CHP, epi bay priyorite pou enstalasyon ki pral sèvi kòm refij nan moman\ pann elekstrisite 

pandan siklòn. 

 

Pandan 12 lane ki sot pase yo, NYSERDA te envesti plis pase $100 milyon nan teknoloji CHP. Sa te ede 

koupe kou enèjetik epi deminye itilizasyon enèjetik nan kay ki gen endistri, kòmès, enstitisyon ak plizyè 

fanmi. Pou jwenn plis enfòmasyon sou sistèm CHP ki apwouve ak pwogram ankourajman NYSERDA a, 

ale sou http://www.nyserda.ny.gov/PON2568.  

